
		উইকিসংকলন থেকে

		


		

		
		

		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা প্রয়োজন। 
চিহ্ন 8SV)
খলিল বলে, দাদা, কাণ্ড হল। ট্রাম বাস স-ব বন্ধ। ওসমান সায় দেয়, তা হবে না । ও তো জানা কথা । রেজাক উত্তেজিত হয়ে বলে, রেলগাড়ি আটকে দিলে হয় না ? লাইনের ওপর গিয়ে শুয়ে পড়ে ? ইঞ্জিন খালি সিটি দিয়ে যাবে একধার থেকে, এগোতে পারবে না ?
ওসমান বলে, না না, রেলগাড়ি আটকানো ঠিক হবে না। লাল ইটের লম্বা প্রাচীরের পাশে নোংরা ফঁােক স্থানটিতে একে একে বহু লোক এসে জড়ো হয়। গায়ে মাথায় দু ফোটা জল ঢেলে তার টিনের পাত্রটি ভরে একটু জল আনতে কলতলায় গিয়ে
ক্ষুব্ধকণ্ঠে প্রশ্ন করে, খুঁটিনাটি আরও বিবরণ জানতে চায়, ঝাঁঝালো গলায় ঘটনার বিরুদ্ধে তীব্র মন্তব্য প্রকাশ করে। অদম্য ক্ৰোধ ও ক্ষোভের চাপে অপূর্ব গান্তীর্য ও ধৈর্যের ছাপ পড়ে মুখগুলি যেন বদলে গিয়েছে মেয়ে-পুরুষের। প্রতিটি কথা, প্রতিটি টোক গেলা, প্রতিটি নিশ্বাস, প্রতিটি দৃষ্টিপাত শুধু প্রতিবাদ। কালকের ঘটনায় আছে যুগ-যুগান্তরের অমানুষিকতা, যুগ-যুগান্তরের সঞ্চিত ক্ষোভ তাদের করে দিয়েছে। প্রতিবাদের বিস্ফোরণ। এতে আশ্চর্য কি যে, শান্ত শীতল শীতের সকালে কাপড়ের সামান্য আবরণে ঠান্ডায় কেঁপেও কেউ কেউ ভেতরের তাপে দাঁতে দাঁত ঘষবে।
তখন তাদের মধ্যে এসে দাঁড়ায় হানিফ { কথা বলে সে উত্তেজনাকর, মারাত্মক। ক্ষুব্ধ মানুষগুলিকে সে যেন খেপিয়ে দিতে চায়। বলতে ফলতে নিজেও সে উত্তেজিত হয়ে পড়ে ভয়ানক রকম।
চলে যাই সব। আজ হাঙ্গামা হবে ভীষণ। মোরা চুপ করে থাকব ? চলে যাই সবাই মিলে। বহুত আদমি জড়ো হবে। দোকান-পাট ভেঙে সব চুরমার করে ফেলব। মোরা শুরু করে দিলে কাণ্ডটা যা বাধবে একচেটি
হানিফের সঙ্গে এসেছিল বুধুলাল, সে বলে ওঠে, সাবাস ! সাবাস ! কয়েকটি অল্পবয়সি ছোকরা চঞ্চল হয়ে ওঠে। কিন্তু অন্য সকলে আরও যেন শাস্ত হয়ে গিয়েছে মনে হয়। এমন কী যারা দাঁতে দাঁত ঘষছিল তাদের চোয়াল ঢ়িল হয়ে যায়।
কী বলছি মিঞা ? মাথা খারাপ না কি ? ওসমান বলে। হানিফ কুদ্ধ হয়ে বলে, কেন ? আমরা গিয়ে দোকানপাট ভাঙব, গুন্ডাদের লুটপাটের সুবিধা হবে। ও কি একটা কথা হল ? ওসমান জোর গলায় চেচিয়ে সবাইকে শুনিয়ে বলে, দোকানপাট ভাঙার কথা ওঠে কীসে ? সভা করো, মিছিল করো, হরতাল করো। দোকান বন্ধ থাক। বাস।
গুন্ড বলছ কাকে ? সামনে এগিয়ে বুখে ওঠে হানিফ। হানিফ বাড়াবাড়ি করলে তাকে বুখবার জন্য উপস্থিত কয়েক জন ওসমানের কাছে ঘেঁষে আসে।
কাকে বলব ? শহরে গুন্ডা নেই ? আমরা দোকানে হানা দিলে তাদের মজা, এ তো জানা কথা ।
বড়ো বাড় বেড়েছে তোমার। হানিফ শাসায়। হাঙ্গামা কোরো না হানিফ । সিদিক বলে এক পা আরও এগিয়ে হানিফের সামনে গিয়ে। আরও কয়েক জন ওসমানের কাছে ঘেঁষে আসে। সেদিকে চেয়ে একটু ইতস্তত করে হানিফ চলে যায় সঙ্গী কজনকে নিয়ে। বুধুলাল দুবার মুখ ফিরিয়ে ওসমানের দিকে তাকিয়ে যায়। সে দৃষ্টির অর্থ খুব পরিষ্কার, আচ্ছা দেখে নেব। বুধুলাল এ অঞ্চলের বিখ্যাত গুন্ডা নেতা। হানিফের চেয়েও তার খ্যাতি ও প্রতিপত্তি বেশি।

		 এই পাতা শেষ সম্পাদিত হয়েছে ১০:৪৯টার সময়, ৩০ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

